
ՀԱՅԱՍՏԱՆԻ   ՀԱՆՐԱՊԵՏՈՒԹՅԱՆ   ԿԱՌԱՎԱՐՈՒԹՅԱՆ 2007 ԹՎԱԿԱՆԻ ԱՊՐԻԼԻ 12-Ի N580-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ  ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ

Ղեկավարվելով <Էներգետիկայի բնագավառում և էներգասպառման ոլորտում պետական տեխնիկական վերահսկողության մասին> Հայաստանի Հանրապետության օրենքի 6-րդ հոդվածի 2-րդ, 7-րդ հոդվածի 4-րդ և 8-րդ հոդվածի 3-րդ մասերով՝ Հայաստանի Հանրապետության կառավարությունը   ո ր ո շ ո ւ մ   է.

1. Հայաստանի Հանրապետության կառավարության 2007 թվականի ապրիլի 12-ի <Էներգատեղակայանքներում տեղի ունեցած պատահարների դասակարգումը, դրանց մասնագիտական քննության կարգը հաստատելու և Հայաստանի Հանրապետության կառավարության 2005 թվականի օգոստոսի 18-ի N1530-Ն որոշումն ուժը կորցրած ճանաչելու մասին> N580-Ն որոշման մեջ կատարել հետևյալ փոփոխությունները և լրացումները.
1) Հավելված N1-ի 1-ին բաժնի, 1-ին գլխի 3-րդ կետի`

ա.  1-ին ենթակետի բ) պարբերությունը ուժը կորցրած ճանաչել,

բ. 2-րդ ենթակետի գ) պարբերության մեջ <դադարեցմանը> բառից հետո լրացնել <36 ժամ և ավելի տևողությամբ> բառերը:

2)   Հավելված N2-ի 1-ին գլխի 5-րդ կետի`
ա. ա) ենթակետը շարադրել հետևյալ խմբագրությամբ.
<<ա) էներգետիկայի բնագավառում գործունեություն իրականացնող անձինք (անկախ սեփականության ձևից) իրենց պատկանող (համակարգերի օպերատորները` իրենց կառավարման և վարույթի տակ գտնվող) էներգատեղակայանքներում տեղի ունեցած մարդկանց կյանքին վնասի պատճառմամբ, ինչպես նաև համակարգային վթարների մասին երկու աշխատանքային օրվա ընթացքում հայտնում են Հայաստանի Հանրապետության կառավարության կողմից լիազորված պետական կառավարման մարմնին` Հայաստանի Հանրապետության էներգետիկայի և բնական պաշարների նախարարության աշխատակազմի Էներգետիկայի պետական տեսչությանը (այսուհետ` լիազոր մարմին):>>,
բ. ա) ենթակետից հետո լրացնել նոր <ա.1)> ենթակետ հետևյալ բովանդակությամբ.         

<<ա.1) Էներգամատակարարող կազմակերպությունը սպառողների էներգատեղակայանքներում մարդկանց կյանքին վնասի պատճառմամբ տեղի ունեցած վթարների մասին եռօրյա ժամկետում հայտնում է լիազոր մարմնին:>>:
գ. գ) ենթակետը ուժը կորցրած ճանաչել:

3) Հավելված N2-ի 2-րդ գլխի 3-րդ կետում <15> թիվը փոխարինել <30> թվով:

2. Սույն որոշումն ուժի մեջ է մտնում պաշտոնական հրապարակումից մեկ ամիս հետո:

ՀԻՄՆԱՎՈՐՈՒՄ
<Հայաստանի Հանրապետության կառավարության 2007 թվականի ապրիլի 12-ի N580-Ն որոշման մեջ փոփոխություններ և լրացում կատարելու մասին> ՀՀ կառավարության որոշման նախագծի ընդունման
1. Իրավական ակտի անհրաժեշտությունը (նպատակը) 
Իրավական ակտի ընդունումը նպատակ ունի ապահովել <Էներգետիկայի բնագավառում և էներգասպառման ոլորտում պետական տեխնիկական վերահսկողության մասին> ՀՀ օրենքի առավել ամբողջական կիրարկումը: Այն հնարավորություն կտա հստակեցնել էներգատեղակայանքներում տեղի ունեցած պատահարների վերաբերյալ տեղեկատվության տրամադրման գործընթացը, կնպաստի դրանց լիարժեք վիճակագրության և վերլուծության իրականացմանը: 
1.1 ներկա վիճակը և առկա խնդիրները
<Էներգետիկայի բնագավառում և էներգասպառման ոլորտում պետական տեխնիկական վերահսկողության մասին> ՀՀ օրենքի 8-րդ հոդվածի 3-րդ կետում ամրագրված է, որ <3. էներգետիկայի բնագավառում գործունեություն իրականացնող անձինք պատահարի դեպքում պարտավոր են Հայաստանի Հանրապետության օրենսդրությամբ սահմանված կարգով հայտնել լիազոր մարմնին:> որը, ՀՀ կառավարության 2007 թվականի ապրիլի 12-ի N580-Ն որոշման համաձայն (հավելված 2, 5-րդ կետի ա) ենթակետ) վերաբերվում է իրենց պատկանող էներգատեղակայանքներին: Սպառողների էներգատեղակայանքներում տեղի ունեցած պատահարների վերաբերյալ համապատասխան տեղեկատվություն չի տրամադրվում: Հետևաբար ամբողջությամբ չեն հաշվառվում էլեկտրա- և գազասպառման համակարգերում տեղի ունեցած պատահարները, ուստի նման ոչ բոլոր պատահարների մասնագիտական քննությունն ու վերլուծությունն է իրականացվում:
1.2
առկա խնդիրների առաջարկվող լուծումները

Հաշվի առնելով, որ էներգասպառողները գտնվում են պայմանագրային հարաբերությունների մեջ էներգամատակարարող կազմակերպությունների հետ, իսկ պայմանագրերի կատարման հսկողությունն իրականացնում են միայն պայմանագրային կողմերը (<Էներգետիկայի մասին> ՀՀ օրենք, հոդված 41, 3-րդ մաս) և էներգասպառման համակարգի տեխնիկական վիճակի մասին իրազեկվում են մատակարարող կազմակերպությունները` ուստի այդ տեղեկատվության տրամադրումը կարող են իրականացնել վերջիններս: Նախագծով միաժամանակ նախատեսվում է փոփոխել (ավելի իրատեսական դարձնել) տեղեկատվության տրամադրման և պատահարների մասնագիտական քննության իրականացման ժամկետները: 
2. Կարգավորման առարկան 

<Էներգետիկայի բնագավառում և էներգասպառման ոլորտում պետական տեխնիկական վերահսկողության մասին> ՀՀ օրենքի կիրարկման ապահովում, էներգատեղակայանքներում տեղի ունեցած պատահարների վերաբերյալ տեղեկատվության տրամադրման կարգավորում, դրանց վիճակագրության և վերլուծության իրականացման ապահովում:

2. Որոշման կիրառման դեպքում ակնկալվող արդյունքները

Որոշման կիրառման դեպքում կհստակեցվի էներգատեղակայանքներում տեղի ունեցած պատահարների վերաբերյալ տեղեկատվության տրամադրման գործընթացը, այն կնպաստի էներգասպառողների մոտ տեղի ունեցած պատահարների լիարժեք վիճակագրության և վերլուծության իրականացմանը, պատահարների կանխարգելմանը: 

ՏԵՂԵԿԱՆՔ
<Հայաստանի Հանրապետության կառավարության 2007 թվականի ապրիլի 12-ի N580-Ն որոշման մեջ փոփոխություններ և լրացում կատարելու մասին> ՀՀ կառավարության որոշման նախագծի ընդունման կապակցությամբ պետական բյուջեում ծախսերի և եկամուտների ավելացման կամ նվազեցման մասին
ՀՀ կառավարության որոշման նախագծի ընդունման հետ կապված պետական բյուջեի ծախսերում փոփոխություններ չեն նախատեսվում:

ՏԵՂԵԿԱՆՔ
<Հայաստանի Հանրապետության կառավարության 2007 թվականի ապրիլի 12-ի N580-Ն որոշման մեջ փոփոխություններ և լրացում կատարելու մասին> ՀՀ կառավարության որոշման նախագծի ընդունման կապակցությամբ այլ իրավական ակտերում փոփոխություններ և լրացումներ կատարելու անհրաժեշտության վերաբերյալ
ՀՀ կառավարության վերը նշված որոշման ընդունումը նոր իրավական ակտերի ընդունման, կամ գործող իրավական ակտերում փոփոխություն կատարելու անհրաժեշտություն չի առաջացնում:
Ա Մ Փ Ո Փ Ա Թ Ե Ր Թ
<ՀԱՅԱՍՏԱՆԻ   ՀԱՆՐԱՊԵՏՈՒԹՅԱՆ   ԿԱՌԱՎԱՐՈՒԹՅԱՆ 2007 ԹՎԱԿԱՆԻ ԱՊՐԻԼԻ 12-Ի N580-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄ ԿԱՏԱՐԵԼՈՒ ՄԱՍԻՆ> ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ ՍՏԱՑՎԱԾ ԿԱՐԾԻՔՆԵՐԻ
	Առաջարկության հեղինակը
	Առաջարկության բովանդակությունը
	Եզրակացություն
	Կատարված փոփոխությունները

	1. ՀՀ ֆինանսների նախարարություն (06.04 .2011թ. N05/1902-11)
	Նախագծի 2-րդ բաժնի 1-ին կետում  նախատեսվում է <15> թիվը փոխարինել <30> թվով, սակայն  Հայաստանի Հանրապետության կառավարության 2007 թվականի ապրիլի 12-ի N580-Ն որոշման մեջ 2-րդ բաժնի 1-ին կետում  <15> թիվը բացակայում է:

	Ընդունվել է:
	Կետը ճշտվել է: 

	2. ՀՀ Էկոնոմիկայի նախարարություն (05.04.2011թ. N01/18.11/1800-11)
	Առարկություններ և  առաջարկություններ չկան:
	
	

	3. ՀՀ արտակարգ իրավիճակների նախարարություն
 (11.04.2011թ. N1/06.1/653-11) 
	Առարկություններ և  առաջարկություններ չկան:
	
	

	4. ՀՀ Հանրային ծառայությունները կարգավորող հանձնաժողով
(13.04.2011թ.   NՌՆ-848Լ)
	1. Հավելված N2-ի 1-ին բաժնի 5-րդ կետի ա) ենթակետի երկրորդ պարբերությունը հանել, քանի որ էներգամատակարար կազմակեր-պությունը չի կարող տեղյակ լինել սպառողների էներգատեղակայանք-ներում տեղի ունեցած` մարդկանց կյանքին վնասի պատճառմամբ վթարների մասին և, համապատասխանաբար, ի զորու չի լինի հայտնել այդ մասին լիազոր մարմնին:

2.Հավելված N2-ի 1-ին բաժնի 5-րդ կետի գ) ենթակետը վերախմբա-գրելու փոխարեն ավելի նպատակահարմար է ուժը կորցրած ճանաչել, քանի որ նույն կետի ա) ենթակետը ամբողջովին իր մեջ ներառում է գ) ենթակետի իմաստը և բովանդակությունը:
	Չի ընդունվել, քանի որ ՀՀ օրենսդրությամբ սահմանված է սպառողների էներգատեղակայանքներում տեղի ունեցած վթարների մասին էներգամատակարար կազմակերպություններին տեղեկացնելու պահանջը:
 Համաձայն քաղաքացիական օրենսգրքի 555-րդ հոդվածի 1-ին մասի` <1. Աբոնենտը պարտավոր է ապահովել շահագործվող էներգետիկ ցանցերի, սարքերի և սարքավորումների պատշաճ տեխնիկական վիճակն ու անվտանգությունը, պահպանել էներգիայի սպառման համար սահմանված ռեժիմը, ինչպես նաև էներգամատակարարող կազմակերպությանն անհապաղ տեղեկացնել վթարների, հրդեհների, էներգիայի հաշվիչ սարքերի անսարքությունների և էներգիան օգտագործելու ժամանակ առաջացած այլ խախտումների մասին:>:
Այս դրույթը նույնությամբ կամ որոշ խմբագրությամբ ամրագրված է նաև տեխնիկական կանոնակարգերում և ՀՀ հանրային ծառայությունները կարգավորող հանձնաժողովի (ՀԾԿՀ) ընդունած մի քանի իրավական ակտերում, մասնավորապես`<Էլեկտրատեղակայանքների շահագործման անվտանգության կանոններում> (ՀՀ կառավարության 23.11.2006թ. N1933-Ն որոշում, հավելված, 1-ին բաժին, 5-րդ կետ, 2)-րդ ենթակետ), <Բնական գազի մատակարարման և օգտագործման կանոններում> (ՀՀ ՀԾԿՀ 8.07.2005թ. N95-Ն որոշում, հավելված, 3-րդ գլուխ, 3.10-րդ կետ): 
Ընդունվել է:
	5-րդ կետի գ) ենթակետը ուժը կորցրած է ճանաչվել, իսկ նույն կետի ա) ենթակետը` խմբագրվել: 


	5. ՀՀ Արդարադատության նախարարություն

Պետական փորձագիտական եզրակացություն

(12.05.2011թ.   N01/2805-11)
	Առաջարկություններ չկան:
	
	


